
Yesu ya
metöḳ ya
Betania
sën Nër bemehö
diiḳsën Lasarus
kedi raḳ vu bedub lo, 
gebuk nemadvahi-videk-ti
nahën neggëp in bë mëm
degelë Buk-ggöksën-yi*. 



Lob 
Maria ḳo
nġaa reggu
nivesa buayo böp
ti yam. Alam Yuda
denerikinnġaa reggu
nivesa saga raḳ heljënġ. 
Arë nebë nart beyi
monë böpata rot. 
Lom Maria rikin raḳ
Yesu vaha, gerevu raḳ
yu viis, lob nġaa reggu nivesa saga 
reggu ya tagwaveḳ loḳ
begganġ ayo pin. 



Lob Yudas Iskariot sën sir nemadluho-bevidek-luu lo ti
ya vu alam-deneḳo-seriveng hir ggev in bë nanër Yesu
ranġah begevonġ doḳ na nemaj. 
Denġo yi ġaġek sënë, lob ahëj
nivesa medenër bë rëḳ
debaġo yi, lom mëm Yudas
kwa nesero buk los aggata
sën bë gevonġ Yesu
doḳ na nemaj lo.



Lob yi hur maluh devonġ yoh vu
sën Yesu nër vu sir lo, bedesemu
nos los reggu ggöksën-yi loḳ.
Medo denegga nos los reggu,
lob Yesu ḳo brët gejom raḳ in
los kwa vesa ya vu Anutu, log
debu mevo ggelek yoh vu yi hur
maluh pin genër bë, “Ham gweḳo
nök begwa! Sa reggos sënë!”



Log ḳo wain kap ti raḳ, gejom raḳ
in los kwa vesa ya vu Anutu gevo
vu sir genër bë, “Ham pin nanum
doḳ sënë! Sa ḳöḳ sënë in tato
sa ġaġek mewis sën sejoo in doḳ
vu ham lo nabë rëḳ anon jaḳ! Sa
ḳeseh in alam nġahiseḳë in bë
dahun hir nġaa nipaya na.”



“Simon, Simon, gwenġo rë! Satan nër vorot bë yoh vu 
bë rëḳ geḳo ham na vu yi, begerii ham tetër nabë wit* 
ġahis. Rëḳ sejom raḳ in honġ ggovek ya bë honġ
vonġvingsën su rëḳ nadiiḳ na rë. Om sën ġegwërin
honġ meġenom lo, og ġebo ġadu doḳ arim lo.” 



Loḳ Pita nër yah bë, “Mehöböp, sa hero sa menado in
sena ḳarabus geving honġ balu nadiiḳ doḳ ti.” Loḳ Yesu
nër bë, “Pita, sa nanër vu honġ nabë: Pehi buk sënë,
og ḳöḳrëëh su rëḳ ngu rë, log rëḳ ġedah sa vun beron
löö nabë honġ duġin sa.”



Lob Yesu ya nyëġ sën
denenër arë nebë
Getsemane lo, ving yi
hur maluh lo, lob nër vu 
sir bë, “Ham medo sënë
Gesena najom jaḳ vu 
sagu!” Lob nër bë, “Aba-e! 
nebë Amaġ-e! Ġeyoh vu bë
gwevonġ nġaa pin, om 
gweḳo nġaa maggin sënë
vër in sa. Rëḳ mu su ġesepa
doḳ sa ġaġek, gaḳ nġo kwam!”



Lob ḳo alam-beġö-yi yu ti ving alam-deneḳo-seriveng
hir ggev lo hir hur los Parisai* lo hir hur la bedeya huk
saga. Detaggi nengwah los ram bedeḳo
nġaa-beġö-yi sepa. Lob sir ti pevis mesis
alam-deneḳo-seriveng hir ggevböp
yi hur, besap nenga ris vahi
vesa ya. Rëḳ Yesu nër bë, 
“Ggovek! Nġaa saga gëp!” 
Log bë nema raḳ mehö
sënë nenga, lob nivesa
raḳ yah ggökin.



Nër ggovek log dejom yi ahon medeḳo medeya. Lob 
deḳo yi loḳ ya alam-deneḳo-seriveng hir ggev böp yi
begganġ. Log Pita tamuin sir meneya, 
rëḳ nevun yi in sir 
meneyam ggëp ading. 
Log devev nengwah loḳ
telig ggëp begganġ sënë
yi tete ayo, bemedo
denevenguh. 
Lob Pita verup
ya nedo ving sir. 



Lob alam-deneḳo-seriveng
hir ggev böp yi hur ti
sën Pita sap nenga ris
ya lo ġadë ma nġaa ti
verup nër bë, 
“Maḳ sa halë honġ sënë. 
Sën ġenare ving yi loḳ huk
anon agu lo?” Rëḳ Pita lah
yi vun ggökin yah bë, 
“Saḳ ma!”, lob pevis beḳöḳrëëh
su. Lob Pita to meya dobnë, 
beyah su böpata rot.



Lob sir pin dekedi bedeḳo yi ya vu 
Pilatus. Loḳ Pilatus loḳ tepëḳ vu yi
bë, “Alam Yuda hir mehö-los-bengö
honġ-a?” Loḳ nër yah vu Pilatus bë, 
“Ġenër ya meyoh vu.” 
Loḳ Pilatus loḳ tepëḳ
yah vu sir ggökin, in kwa
nevo bë dëëin Yesu mena. 
Rëḳ detahi yah bë, 
“Ġengis yi jaḳ na ḳelepeḳo*! 

Ġengis yi jaḳ na ḳelepeḳo*!” 



Denër nebë saga, lob tum Pilatus 
lëëin Yesu loḳ yah nemaj in 
dengis yi jaḳ na ḳelepeḳo*.Lom 
Yesu yö kerë yi ḳelepeḳo* raḳ
gedeḳo yi medeya nyëġ sën
denenër arë nebë Nyëġ Yuseḳë
lo, (Hibru ayej nebë Golgota). 



Lom ya desis yi raḳ ḳelepeḳo* ggëp
sagu, bedesis mehö luu denare vahi
vahi, geYesu nare vuheng.



Lob tob böpata sën neruu dub-vabuung-böp ayo
vabuung lo kweeḳ raḳ luu. Log Yesu nġeeḳ
böpata bë, “Amaġ, sa nehevonġ anoġ
neyök loḳ nemam.” Tahi
nebë sënë, log diiḳ ya.



Lom Yosep vu Arimatea sën
kaunsor böp ti los arë, beyi
mehö sën medo netunġ mala 
in buk sën Anutu-yi-nyëġ
anon jaḳ lo. Sën kedi raḳ
los niwëëk meya vu 
Pilatus meketaġ vu yi
bë juh Yesu nihel
vër in ḳelepeḳo*. 



Lom Yosep baġo tob veroo
nivesa ti, beruh Yesu nihel
vër in ḳelepeḳo* mebom
loḳ, gebë loḳ ya waaḳ ti
sën yö desap loḳ
ġelönġ meris, log 
tetolin ġelönġ
böpata yah 
ggërin avi. 



Buk sën alam Yuda denero
sir in bë dega nos Buk-ggöksën-yi* 
lo ggovek ya geheng
to, loḳ mëm
alam-deneḳo-serivenglos
alam Parisai* 
yah denër vu 
Pilatus bë, 



“Mehö böp! He kwamin nevo ġaġek
sën mehö ġaġek kuungsën
saga nedo mala vesa
genër lo bë, ‘Buk löö
na govek rë, loḳ sëḳ
ḳedi jaḳ nah!’”



Lob ya dekepa bedub avi niwëëk
gedejegwi ḳele niḳegwi* teka
raḳ ġelönġ nenga ya
vetii waaḳ avi ving,
gedetunġ
alam-beġö-yi
medo deneġin.



Lob Buk-sewahsën-yi* ggovek ya,
geheng to loḳ Soda monbuk,
lob Maria vu Magdala luho
Maria ngwë kedi deya in
bë degelë bedub.



Lob pevis bejemapi ggee böpata,
in Mehöböp yi angër ti vu yaġek
meluḳ yam tetolin ġelönġ vër
in waaḳ avi geraḳ nedo.
Alam-beġö-yi sën deneġin
bedub lo delë, lom
ḳenuj verup in yi,
benij loḳ ti nebë
alam-diiḳsën.



Rëḳ angër nër vu avëh luho bë, “Melu
su ġöneng! Seraḳ ni bë melu yam 
nesero Yesu, mehö sën desis
yi raḳ ḳelepeḳo* lo. Rëḳ mu 
su neggëp sënë rë! Gaḳ
kedi raḳ yoh vu sën nër
wirek lo! Om melu
nam gwelë nyëġ
sën neggëp loḳ
veseveng lo.  



Lob avëh luho deggöneng rot, rëḳ kwaj
vesa böpata, lob pevis beluho deseröġ
bedeneyah in bë denanër vu yi hur
maluh lo. Loḳ Yesu töḳ vu luho vu
aggata benër bë, “Monbuk!” Lob
luho deya dus vu bedepetev
medeneggëp gedejom loḳ
vaha medeḳo arë raḳ.



Ggovek loḳ mëm yi hur maluh nemadluho-bevidek-ti
sënë medo denegga nos loḳ begganġ ayo ti, lom ya
meto metöḳ vu sir medelë yi, lom nër sir in su devonġ
ving yi rë gayoj niwëëk. Nenër sir nebë sënë in su
devonġ ving alam sën delë bë kedi raḳ yah lo hir ġaġek
rë. Mehöböp Yesu nër vu sir nebë saga ggovek ya, log 
Anutu ḳo yi raḳ yah yaġek benedo nema vesa. 



In Anutu kwa pesivin mehönon rot, 
lob vonġ nalu perurek timu sënë
yam dob in bë alam sën ayoj na
timu vu yi lo su malaj nama. Gaḳ
demedo malaj-tumsën degwata. 



Rom 3:23
Yönon! Hil mehönon pin nehevonġ nġaa nipaya, gehil
araain besu ayoh vu bë ġevonġ noh vu Anutu kwa rë. 

Rom 6:23
In alam sën denesepa loḳ nġaa nipaya lo, og rëḳ degeḳo
nyëvewen doḳ nah medenadiiḳ bemalaj nama. Rëḳ Anutu
og nevo semusën vu hil nyëmasën raḳ hil Mehöböp Yesu

Kerisi yi huk nebë hil medo malad-tumsën degwata.

Hibru 9:27
In mehönon pin yiḳ denadiiḳ beron timu, log 

mëm debare nam ġaġek. 



Epesus 2:8,9
Ham su yoh vu bë gwevonġ nġaa ti doḳ nah in gweḳo ham 
vër in ham nipaya nyëvewen rë. Gaḳ mu Anutu semu ham 
raḳ sën ham ayomin neya timu vu Yesu lo, bevonġ ham vër

nyëmasën. Degwa su neggëp vu nġaa nivesa sën ham 
nevonġ lo in bë ham rëḳ gweḳo arëmin jaḳ rë. 

Rom 10:9,10
Om nabë ġenanër Yesu berup avim nabë yi Mehöböp, log 
gwevonġ geving doḳ ayom nabë Anutu nër bekedi raḳ yah 

vu bedub, og Anutu rëḳ geḳo honġ nah vu yi. In hil atu
alam yohvu raḳ sën hil ayod neya timu vu Yesu lo, log 

Anutu rëḳ geḳo hil nah vu yi jaḳ sën hil nanër verup avid bë
yi alam hil lo.



Jon 3:16,17
In Anutu kwa pesivin mehönon rot, lob vonġ nalu perurek
timu sënë yam dob in bë alam sën ayoj na timu vu yi lo su

malaj nama. Gaḳ demedo malaj-tumsën degwata. Anutu su
vonġ Nalu yam dob in bë bo nyëvewen doḳ nah mehönon

hir nġaa nipaya rë. Gaḳ vonġ yi yam in bë geḳo
sir nah vu yi. 

1 Jon 5:11-13
Ġaġek anon sën Anutu nër agi nebë: Anutu vo

mala-tumsën degwata los degwata vu hil, degwa raḳ Nalu. 
Mehöti sën yö negga raḳ Anutu Nalu rot lo, og

mala-tumsën neggëp vu yi. Gaḳ mehöti sën nedo ading in 
Anutu Nalu lo, og mala-tumsën sënë su neggëp vu yi rë.

Sa ḳevu ġaġek sënë yök vu ham, in bë ham sën ham 
nevonġ ving Anutu Nalu arë lo jaḳ ni borot nabë ham ḳo

mala-tumsën degwata los degwata yök vu ham ggovek ya. 

